
ԿԱՏԱՐԵԼՈՒ ՄԱՍԻՆ
	Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածների 1-ին մասերով՝  Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի դեկտեմբերի 27-ի «Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը հաստատելու մասին» N 1667-Ն որոշման (այսուհետ՝ որոշում)`
1) 2-րդ կետը շարադրել հետևյալ բովանդակությամբ.
«2. Եթե 2024 թվականի վերապատրաստմանը նախընթաց մեկ տարվա ընթացքում ուսուցիչը մասնակցել է վերապատրաստումների չափորոշչով և ծրագրով սահմանված պահանջներին համապատասխան բովանդակությամբ, նախարարության կողմից երաշխավորված վերապատրաստման որևէ դասընթացի և ավարտել է այն՝ կուտակելով օրենսդրությամբ սահմանված անհրաժեշտ քանակի կրեդիտներ, ապա մասնագիտական զարգացման կարիքի երկրորդ (ձեռնահասության) մակարդակում գնահատված լինելու դեպքում համարվում է ատեստավորված, իսկ երրորդ կամ չորրորդ մակարդակում գնահատված լինելու դեպքում ենթակա է ատեստավորման՝ նշված բաժիններից:».
2) 2-րդ կետից հետո լրացնել նոր 3-րդ կետ՝ հետևյալ բովանդակությամբ.
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:».
3) Հավելվածի 4-րդ կետի 1-ին ենթակետը շարադրել հետևյալ բովանդակությամբ.
«1) տարրական մակարդակի կարողունակությունը համապատասխանում է առարկայական գիտելիքի իմացության կարիքին, որի համար ուսուցիչը մասնակցում է վերապատրաստմանը: Առարկայական գիտելիքի իմացության կարիքի մասին նշում է կատարվում նաև Հայաստանի Հանրապետության կառավարության 2022 թվականի ապրիլի 28-ի N 596-Ն որոշմամբ սահմանված պահանջին համապատասխան՝ վերաատեստավորման ենթակա ուսուցչի համար: Առարկայի իմացության կարիքի բացահայտման դեպքում ուսուցիչը սույն կարգի 24-րդ կետով սահմանված հաստատությունում մասնակցում է վերապատրաստմանը, որից հետո մասնակցում է առարկայի իմացության ստուգման քննությանը՝ տվյալ տարում կազմակերպվող կամավոր ատեստավորման շրջանակում: Առարկայի իմացության ստուգումից անհրաժեշտ արդյունք ցուցաբերած ուսուցիչը համարվում է նաև ատեստավորման տվյալ շրջափուլում հերթական ատեստավորումն անցած: Վերապատրաստման հաջորդ շրջափուլում ուսուցչի մասնագիտական կարիքը գնահատվում է վերապատրաստման մյուս բաղադրիչներով.».
2) Հավելվածի 7-րդ կետի 1-ին ենթակետը շարադրել հետևյալ բովանդակությամբ.
«1) 1-5 տարվա մասնագիտական աշխատանքային փորձ ունեցող ուսուցիչների համար՝ մասնագիտական զարգացման կարիքի գնահատման արդյունքներով  բացահայտված մասնագիտական զարգացման կարիքներին համապատասխան սահմանված շրջափուլով (1-5 տարվա աշխատանքայն փորձ ունեցող ուսուցիչների մասնագիտական զարգացման կարիքը գնահատվում է ուսուցիչների՝ տվյալ խմբում հայտնվելու տարվա ընթացքում իրականացվող առաջին գնահատմամբ).»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


Հայաստանի Հանրապետության
վարչապետ՝                                                       Ն. Փաշինյան
